
ᐅᒃᑯᐃᑕᐅᓂᖓ ᓄᑖᑉ ᓄᓇᕕᒃ ᓄᓇᓕᓕᒫᑦ ᑲᑎᒪᔨᖏᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᑭᒡᒐᑑᑎᓂ  ᖃᕆᑕᐅᔭᒥ 

ᑐᓴᕋᑦᓴᖁᑎᖃᐅᑎᖓ 

ᑰᑦᔪᐊᖅ, ᐊᐅᒡᒍᓯ 11  ,2016 - ᓄᓇᕕᒃ ᓄᓇᓕᓕᒫᑦ ᑲᑎᒪᔨᖏᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᑭᒡᒐᑑᑎᓂ ᐅᐱᒍᓱᒻᒪᕆᑉᐳᖅ 
ᐃᖏᕐᕋᓯᑎᑦᓯᒋᐊᖅ ᐊᑯᓂᐊᓗᒃ ᐅᑕᕐᕿᐊᕆᔭᐅᕙᓕᕐᑐᒥᒃ ᓄᑖᒥᒃ ᖃᕆᑕᐅᔭᒃᑯᑦ ᑐᓴᕋᑦᓴᖁᑎᖃᐅᑎᑦᓴᒥᓂᒃ. 
www.nrbhss.gouv.qc.ca.  ᓄᓇᕕᒻᒥᐅᓕᒫᑦ ᖃᕆᑕᐅᔭᒃᑯᑦ ᑕᑯᒐᓱᐊᖃᑦᑕᖁᔭᐅᓚᖓᓕᕐᖁᑦ ᑕᑯᒋᐊᕈᒪᔪᓕᒫᑦ. ᐅᖃᐅᓯᑦᓴᔭᖃᕐᓂᓱᓂ 
ᐱᖓᓱᐃᓂᒃ — ᐃᓄᒃᑎᑐᑦ, ᖃᓪᓗᓈᑎᑐᑦ, ᐅᐃᒍᐃᑎᑐᓪᓗ — ᑖᓐᓇ ᖃᕆᑕᐅᔭᒃᑯᑦ ᑐᓴᕋᑦᓴᓂᐊᕐᕕᐅᓚᖓᔪᖅ 
ᑐᖕᖓᕕᓪᓚᕆᒋᔭᐅᒍᓐᓇᖃᑦᑕᓂᐊᓕᕐᑐᖅ ᓇᓪᓕᐊᓕᒫᓂᒃ ᕿᓂᕐᑐᖃᕐᐸᑦ ᑐᑭᓯᕚᓪᓕᕈᑎᑦᓴᓂᒃ ᐃᓗᓯᓕᕆᔨᒃᑯᓄᐊᓕᖓᔪᓂᒃ 
ᑎᓕᔭᐅᒪᐅᑎᖏᑦᑕ ᒥᑦᓵᓄᑦ ᐱᓇᓱᐊᕐᑕᖏᑦᑕᓗ. 
 
 
ᑖᑦᓱᒥᖓ ᐊᑐᖃᑦᑕᓂᐊᕐᑐᑦ ᑐᑭᓯᕚᓪᓕᕈᑎᑦᓴᓂᒃ ᐊᑕᐅᓯᐅᖕᖏᑐᒥᒃ ᑕᑯᖃᑦᑕᓂᐊᓕᕐᑐᑦ ᑕᕝᕘᓇ ᖃᕆᑕᐅᔭᒃᑯᑦ ᑐᓴᕋᑦᓴᑯᕕᒻᒥ 
ᐃᒣᑦᑐᓗᑳᓂᒃ: 

• ᑌᔭᐅᒍᓯᖏᑦ ᐃᓗᓯᓕᕆᔨᒃᑯᑦ ᐊᓪᓚᕕᓗᑳᖏᑦᑕ, ᑖᒃᑯᐊᓗ ᖃᓄᐃᑦᑐᓂᒃ ᐃᓗᓕᖃᕐᒪᖔᑕ ᐱᓇᓱᐊᕐᑕᒥᑎᒍᑦ; 
• ᐅᓐᓂᓗᒐᐅᑎᓕᕆᕕᒃ; 
• ᑐᓴᕋᓱᐊᕐᕕᓭᑦ ᐃᓂᓪᓚᖓᐅᓯᖏᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᑭᒡᒐᑑᑎᓂ ᓄᓇᕕᓕᒫᒥ ᑭᒡᒐᑐᕐᑕᖏᓐᓂ; 
• ᐃᓂᓪᓚᖓᐅᓯᖓᑕ ᐊᓪᓚᓯᒪᐅᑎᖏ ᐊᒻᒪᓗ ᐊᑎᖏᑦᑕ ᐊᓪᓚᓯᒪᐅᑎᖏᑦ ᑲᑎᒪᔨᖏᑦᑕ; 
• ᑐᓴᕋᑦᓭᑦ-ᐃᓗᓕᖃᐅᑎᖓ ᖁᑉᐱᕋᖓᑕ ᓯᕗᓪᓕᐹᖓᓂ ᐃᓄᓐᓄᑦ ᖃᐅᔨᒪᔭᐅᖏᓐᓇᓂᐊᕐᒪᑕ ᖃᓄᐃᓕᖓᓪᓗᑯᓕᕐᒪᖔᑕ 

ᐱᓂᐊᕐᓂᐅᖃᑦᑕᓂᐊᕐᑐᑦ ᑕᕝᕙᓂ; 
• ᐊᑦᔨᖑᐊᖃᐅᑏᑦ; 
• ᐃᓄᓕᒫᓄᑦ ᑐᓴᐅᒪᔭᐅᖁᔭᐅᓕᕐᑐᑦ ᑲᖐᓵᕆᒍᑏᑦ-ᐃᓗᓯᓕᕆᓂᕐᒥ;  
• ᑐᓴᕐᑕᐅᖁᔭᐅᓕᕐᒥᔪᑦ ᐅᓪᓗᒥ ᐊᒻᒪᓗ ᐊᕐᕌᒍᑕᒫᕐᓯᐅᑏᑦ ᑐᓴᕐᑎᓯᐅᑏᑦ; 
• ᐊᓪᓚᖁᑎᖕᖑᑎᑕᐅᓯᒪᔪᑦ ᐊᑦᔨᒌᖕᖏᑐᑦ ᖃᓄᐃᑦᑐᑐᐃᓐᓀᑦ ᐱᓪᓗᒋᑦ: ᐁᑦᑐᑑᑎᐅᒍᓐᓇᑐᑦ ᖁᐱᕐᕆᓯᒪᓃᑦ, ᓂᕿᑦᓯᐊᕙᕐᑐᓃᑦ, 

ᓄᓇᕕᐅᑉ ᓯᓚᑳᓂ ᑭᒡᒐᑑᑏ, ᐊᓯᖏᓪᓗ; 
• ᐊᒻᒪᓗ ᐊᒥᓱᑦ ᓱᓕ ᐊᓯᖏᑦ. 

 
"ᐊᓕᐊᑦᑐᒪᕆᐅᓕᕐᖁᒍᑦ ᐃᓕᑦᓯᓄᑦ ᒪᓂᔨᒋᐊᖅ ᐅᓪᓗᒥ ᑖᑦᓱᒥᖓ ᖃᕆᑕᐅᔭᒃᑯᑦ ᑐᓴᕋᓱᐊᕐᕕᓴᕐᑖᖃᒻᒥᕗᓐᓂᒃ, ᖃᐅᔨᒪᔪᒍᓪᓗ ᑖᓐᓇ 
ᐃᑲᔪᕐᓯᖃᑦᑕᓂᕐᓴᐅᓂᐊᓕᕐᒪᑦ ᓇᓪᓕᐊᓂᓕᒫᖅ ᖃᐅᔨᒪᒍᒪᓕᕐᑕᒥᓂᒃ ᕿᓂᕐᑐᖃᕐᐸᑦ ᑎᒥᖁᑎᑦᑕ ᐱᓇᓱᐊᕐᑕᖏᑦᑕ ᒥᑦᓵᓄᑦ. 
ᑐᑭᑖᕈᑎᒋᓚᐅᕐᑕᕗᑦ ᑕᒪᒃᑯᐊ ᑕᐅᑦᑐᕆᖃᑦᑕᓂᐊᕐᑕᖏᑦ ᐃᓗᓕᒋᖃᑦᑕᓂᐊᕐᑕᖏᓪᓗ, ᕿᓂᕐᑕᐅᔪᖅ ᓇᓪᓕᐊ 
ᓇᕝᕚᑕᐅᑦᓴᐅᑎᒋᓂᕐᓴᐅᒍᒫᕐᓂᐊᑎᑦᓱᒍ," ᐅᖃᓚᐅᕐᑐᖅ ᒥᓂ ᑯᔩ, ᑲᒪᔨᒻᒪᕆᖓ ᐃᓗᓯᓕᕆᔨᒃᑯᑦ. ᑕᐅᑦᑐᒐᓴᖏᑦ ᓇᓪᓕᑳᕐᑕᐅᓚᐅᕐᑐᑦ 
ᐃᓗᓯᓕᕆᔨᒃᑯᑦ ᑕᐅᑦᑐᓴᔭᕆᒻᒪᖏᑦ ᐊᒻᒪᓗ ᑕᕐᓴᑖᕐᖃᒥᒋᓚᐅᔪᔭᖓ ᐊᕐᕌᓂ ᑲᑎᒪᓂᒻᒪᕆᐊᕐᑎᓗᒍ ᓇᓪᓕᑳᕐᑕᐅᓚᐅᔫᖅ. 
ᐃᓗᓯᓕᕆᔨᒃᑯᑦ ᑖᑦᓱᒥᖓ ᑲᔪᓯᑦᓯᐊᖁᔨᖏᓐᓇᓂᐊᓕᕐᑐᑦ ᓄᑕᐅᓪᓕᑐᕐᓯᒣᓐᓇᑎᑦᓯᐊᓗᒋᓪᓗ ᐃᓗᓕᖏᑦ; ᐊᑐᖃᑦᑕᓂᐊᕐᑐᑦ ᑖᑦᓱᒥᖓ 
ᑕᑯᒋᐊᓲᖑᖁᔭᐅᓂᐊᕐᖁᑦ ᓇᓪᓕᐅᑎᑦᑕᑐᓂᒃ ᑐᓴᐅᒣᓐᓇᖁᓪᓗᒋᑦ ᐅᓪᓗᒥᓂᑕᐅᓂᕐᐹᓂᒃ ᐊᑑᑎᔪᓂᒃ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ 
ᐱᓇᓱᖃᑎᒌᒍᑕᐅᔪᓕᒫᓂᒃ. 

 
 
ᐃᓗᓯᓕᕆᔨᒃᑯᑦ ᐃᓄᓕᒫᓅᓕᖓᑦᓱᓂ ᑭᒡᒐᑐᕐᕕᐅᕗᖅ ᓴᕐᕿᑎᑕᐅᓚᐅᕐᓯᒪᔪᖅ 1978-ᒥ, ᔦᒥᓯ ᐯ ᑯᐯᒃ ᑕᕐᕋᖓᑕᓗ 
ᐊᖏᖃᑎᒌᓐᓂᖓᓄᑦ. ᑲᒪᒋᔭᖃᕐᐸᑐᖅ ᑯᐯᓕᒫᑲᓵᑦᓯᐊᒥᒃ 55 ᖁᓛᓃᑦᑐᓕᒫᒥᒃ ᓄᓇᒥᒃ ᐃᓗᓯᓕᕆᓂᕐᒨᓕᖓᔪᓕᒫᓂᒃ 
ᐃᓄᓕᕆᓂᕐᒨᓕᖓᔪᓕᒫᓂᓪᓗ ᑕᒫᓂ ᓄᓇᓯᒪᔪᓕᒫᓂᒃ ᑭᒡᒐᑐᕐᓱᓂ ᓄᓇᓕᓐᓂᒃ 14-ᓂᒃ. 

ᑐᓴᕋᑦᓴᑖᕐᕕᒃ: ᓄᓇᕕᒃ ᓄᓇᓕᓕᒫᑦ ᑲᑎᒪᔨᖏᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᑭᒡᒐᑑᑎᓂ 

ᐊᓪᓚᕕᖓᓂᑦ ᐳᕐᑐᓂᕐᐹᑦ ᐊᐅᓚᑦᓯᔩᑦ 
  
 
ᖃᐅᔨᒐᓱᐊᕐᕕᓴᖅ: ᑲᕈᓓᑦ ᑕᐅᔅ 

ᑐᓴᐅᒪᖃᑎᒌᒍᑎᑦᓴᓂᒃ ᑲᒪᔨ, ᐃᓗᓯᓕᕆᓂᕐᒥ 
819 964-2222, ᐊᓪᓚᕕᖓ 293 

 


